
 
 
 
 
 
 
 
 
 
 
 

 

 

Seksualno i rodno zasnovano nasilje od strane državnih organa – Nasilje od strane 
uniformisanog osoblja, kao što su policija, vojska i zatvorski čuvari se dešava i u mjestima gdje 
nema prepoznatog sukoba. Militarizam teži da privileguje poseban oblik agresivnog 
maskuliniteta,  i unutar ovog konteksta, seksualno nasilje predstavlja jedno od sredstava koje se 
koristi u svrhu ostvarivanja moći nad drugima. Žene i muškarci koji se ne uklapaju u određene 
tradicionalne rodne uloge mogu iskusiti specifične oblike seksualiziranog uznemiravanja i 
nasilja. Na primjer, tokom protesta u Egiptu, vojska je okružila jedan broj protestantkinja i 
podvrgla ih je ponižavajućim “testovima nevinosti”, te im je prijetila sa optužbama za prostituciju 

(posjeti stranicu Amnesty International za više informacija). Dodatni primjeri seksualnog i rodno 
zasnovanog nasilja od strane državnih organa uključuju: visoki procenat seksualnog nasilja 
unutar vojske, prijetnje policajaca ženama koje prijavljuju slučajeve nasilja ili napade, nasilje 
počinjeno od mirovnih snaga, i nasilje nad ženama koje žive i rade u okruženju vojnih baza.  

Iako mnogi smatraju da su muškarci koji čine rodno zasnovano nasilje jednostavno ‘loši 
pojedinci’ koji djeluju na sopstvenu ruku, gore navedeni primjeri ukazuju da načine na koje su 
ove vrste nasilja ugrađene u specifične socijalne, političke i sigurnosne sisteme i procese. Osim 
kulture nasilja u kojoj uniformisano osoblje može biti obučavano, kontinuirano nekažnjavanje i 
nedostatak odgovornosti su glavne prepreke stvarnoj sigurnosti civila, i unutar toga žena i 
djevojčica. Vojske imaju svoje vlastite odvojene kodekse pravde i sudove, što veoma često 
otežava civilima mogućnost da zahtjevaju i dosegnu pravdu. Nedostatak političke volje u pravcu 
istraživanja i adresiranja problema nasilja može takođe dovesti do nekažnjavanja počinilaca 
nasilja. Drugi pojedinci na pozicijama moći mogu takođe vjerovati da mogu činiti zločine zbog 
toga što su ‘iznad zakona.’ Ponekad je teško napraviti razliku između nasilja počinjenog od 
strane državnih organa i nasilja podsticanog od strane države, kako ga vide nedržavni akteri.  
Vlade takođe mogu koristiti privatne sigurnosne kompanije, ovlaštene privatne policijske 
formacije i plaćene paravojne snage za provođenje akcija koje vode nasilju i izbjegavanje 
odgovornosti za napade na civile.   

Policija i vojska imaju istaknutu, iako komplikovanu, ulogu u tome kako mnogi od nas kreiraju 
svoje viđenje bezbjednosti. Često im se obraćamo za pomoć u slučaju zločina i katastrofa, 
stabilizovanja konfliktnih situacija ili ostvarivanju pristupa sistemima pravosuđa. Ponekad ovi 
državni organi mogu djelovati protiv civila, bilo da vlade naručuju nasilje, ili zbog toga što imaju 
mogućnost da počine zločine bez opasnosti od kažnjavanja. Korištenjem vojske i policije država 
ima mogućnost da čini nasilje i zlostavljanje na mnogo široj osnovi nego što to čine pojedinci. 
Radi toga, važno je naglasiti da država mora biti odgovorna prema svojim građanima, da 
državni organi moraju biti pozivani na odgovornost, te da ‘bezbjednosni sektor’ treba da bude 
rukovođen principima zaštite ljudskih prava. Počevši od nivoa lokalnih zajednica, moramo 
razmotriti šta zaista utiče na to da se osjećamo bezbjednim i da počnemo da zamišljamo 
‘bezbjednosne’ alternative. Djeljenjem ovih informacija i međusobnom podrškom, možda 
možemo biti katalizatori globalnih promjena koje vode bezbjednosti za sve. Kao dio ovogodišnje 
Kampanje 16 Dana aktivizma, pozivamo vas sve da sa nama podjelite svoja razmišljanja o 

tome šta za vas znači bezbjednost. (http://16dayscwgl.rutgers.edu/2011-campaign/qwhat-is-
securityq-submissions)! 

 

Valentinin izvještaj  

Barranca Bejuco, Meksiko  

16. februara [2002.g.], prala sam 

odjeću na potoku. Upravo sam 

završavala, kada sam čula neku buku. 

Naišlo je osam vojnika; neki od njih su 

me pitali gdje su “muškarci u 

kapuljačama” [članovi navodne gerilske 

grupe]; šestorica vojnika su me okružili 

i stajala sam nasuprot još dvojice. Jedan 

od vojnika je usmjerio svoje oružje 

prema meni i prijetio je da će me ubiti. 

Pokazao mi je sliku i pitao me je da li 

poznajem tu osobu. Pokazao mi je 

spisak od jedanaest imena i pitao me je 

da li poznajem nekog od njih; ljutito mi 

se obraćao govoreći da nije moguće da 

ne poznajem nikog od njih . Odgovorila 

sam da ih ne poznajem. Isti taj vojnik me 

je udario u abdomen;  pala sam i 

onesvjestila sam se. Nakon toga, drugi 

vojnik me je povukao za kosu i rekao da 

će ih sve pobiti. Nisam željela ništa reći; 

bila sam isuviše preplašena da će me 

ubiti. Snažno me je zgrabio i ponovo me 

upitao da li znam nekog sa spiska; jedan 

od vojnika se popeo na mene i 

zlostavljao me, dok su ostala šestorica 

vojnika posmatrala i smijala se. Druga 

dvojica su me zlostavljala, dok su ostali 

vojnici stajali oko mene kako ne  bi 

mogla pobjeći; to je osamljeno mjesto i 

nikog nema u okolini.  Kad su završili sa 

zlostavljanjem, mogla sam pobjeći. 

Otišla sam kući, bila sam pretučena i 

uplakana. Moj muž je došao kući nakon 

posla; pitao me je šta se dogodilo i 

odgovorila sam mu da su me pripadnici 

oružanih snaga zlostavljali.  

Posjetite link:  

http://www.youtube.com/watch?v=KXi

OvYL20-c, kako biste pogledali video 

sa Valentininim svjedočenjem 

INFO STRANICA #5 

http://www.amnesty.org/en/news-and-updates/egypt-military-pledges-stop-forced-%E2%80%98virginity-tests%E2%80%99-2011-06-27
http://16dayscwgl.rutgers.edu/2011-campaign/qwhat-is-securityq-submissions
http://16dayscwgl.rutgers.edu/2011-campaign/qwhat-is-securityq-submissions
http://www.youtube.com/watch?v=KXiOvYL20-c
http://www.youtube.com/watch?v=KXiOvYL20-c


 

 

 

 

Predložene aktivnosti  
 Učestvujte: Centar za globalno liderstvo žena (CGWL) poziva grupe i pojedinke/ce da učestvuju u projektu za 

međunarodnu Kampanju 16 Dana aktivizma protiv rodnog nasilja koji pita “Šta za vas znači bezbjednost?” 

Kreirajte video od 30 sekundi i postirajte ga na Youtube ili drugu stranicu koja podržava video hosting i pošaljite 

link CGWL-u putem web stranice 16 Dana aktivizma. Možete nam takođe poslati kratke pisane izjave na isti 

link. Kako biste prikupili razmišljanja i ideje, organizujte diskusiju šta utiče na ljude da se osjećaju nesigurno i 

definišite kolektivne prijedloge za sigurnije zajednice.  

 Istražujte: Istražite pravila i zakone po kojima funkcioniše vojska u vašoj zemlji i oblik sistema pravde koji se 

koristi u situacijama kršenja ovih pravila i zakona. Šta se dešava ukoliko predstavnik vojnih struktura počini 

zločin protiv civila (muškarca ili žene)? Koji je procenat pojavnosti nasilja u porodicama vojnih lica i kakav je 

odnos ove statistike i ukupne statistike nasilja u porodici na državnom nivou?  Da li je uspostavljen sistem 

prijavljivanja seksualnog nasilja u okviru vojske? Podjelite rezultate svog istraživanja sa ženskim 

organizacijama, organizacijama koje se bave ljudskim pravima i mirovnim grupama koje se nalaze blizu vas.  

 Povežite se: Ukoliko su državni organi u vašoj zemlji poznati po nasilju protiv civila, povežite se sa 

organizacijama koje se zalažu za ženska prava, ljudska prava i mir u vašoj lokalnoj zajednici ili na državnom 

nivou kako biste razgovarali o mogućnostima ostvarivanja uticaja na povećanje transparentnosti i odgovornosti 

države. Zemlje koje su potpisale konvencije i sporazume o ljudskim pravima su pravno obavezane da štite 

ljudska prava svojih građanki i građana. Razmotrite povezivanje sa međunarodnim mrežama koje vas mogu 

podržati da imenujete i otkrijete počinioce nasilja.    

 Pronađite pozitivne uzore: Pozovite bivše pripadnike vojnih struktura koji podržavaju vaš rad da služe kao 

pozitivni uzori za aktivne pripadnike vojske. Prije angažovanja vojnih ili mirovnih snaga, kreirajte empatiju za 

žene i djevojke tako što ćete podjeliti njihova iskustva u vezi sa nasiljem počinjenim od strane državnih organa.  

 Dijalog: Da li postoje žene unutar policijskih i vojnih struktura u vašoj zajednici? Ukoliko da, kakvu su 

imale/imaju obuku? Koje poslove obavljaju? Pozovite ih na razgovor o učešću žena i načinima kako uključiti 

žene reformu bezbjednosnog sektora i rodno senzibilisanu obuku.  

Webstranice 

 Demokratska kontrola oružanih snaga: http://www.dcaf.ch/  

 Human Rights First:  http://www.humanrightsfirst.org/ 

 Human Rights Watch: http://www.hrw.org/ 

 Žene braniteljice ljudskih prava: http://www.defendingwomen-defendingrights.org/  
Translation provided by Aleksandra Petrić, United Women Banja Luka  

http://www.unitedwomenbl.org 

